
1. Scríobh aiste (500 focal) ar cheann amháin de na hábhair seo a leanas:

a. Seachtain na Gaeilge atá ann agus caithfidh tusa alt a scríobh faoi mhúineadh na Gaeilge do nuachtlitir na scoile. Déan cur síos ar an taithí atá agat ar mhúineadh na Gaeilge sa bhunscoil. Cén rang atá agat? Cad iad na hacmhainní a mbaineann tú úsáid astu? Is féidir cur síos a dhéanamh ar na leabhair, ar na dlúthdhioscaí, ar na suímh ghreasáin Ghaeilge nó ar acmhainní eile a dtaitníonn leis na páistí.

b. Tá cónaí ar do chara san Astráil le blianta fada anuas. Chuir sí ceist ort alt Gaeilge a scríobh don suíomh idirlín www.irishabroad.com agus cur síos a dhéanamh ar an athrú atá tagtha ar mhúineadh na Gaeilge ón am a bhí an bheirt agaibhse ar an mbunscoil le chéile. Luaigh go speisialta na hacmhainní ar líne atá ar fáil anois do dhaoine atá ag foghlaim na Gaeilge agus do dhaoine atá ag múineadh na Gaeilge. Déan cur síos ar na suímh ghreasáin Ghaeilge a mbaineann tusa úsáid astu.

2. Scríobh nóta (160-180 focal) ar cheann amháin de na topaicí seo a leanas:

a. Cruinniú leis an múinteoir ranga. Tá do mhac i rang a dó agus tá tú buartha faoina chumas. Scríobh nóta chuig an múinteoir ranga ag míniú cuid de na deacrachtaí atá aige. Abair léi gur mhaith leat bualadh léi. Luaigh dáta agus am a bheadh oiriúnach duitse. 

b. Leabharliosta. Scríobh nóta chuig na tuismitheoirí faoi na leabhair a bheidh ag teastáil ó na páistí don scoilbhliain nua. Luaigh na hábhair a bheidh i gceist, cén costas a bheidh ar na leabhair, cén áit ar féidir iad a cheannach agus aon eolas eile atá tábhachtach, dar leat.

c. Litir chuig an bpríomhoide. Beidh do pháiste as láthair ón scoil ar feadh seachtaine i mí Feabhra. Scríobh nóta chuig an bpríomhoide ag míniú cén fáth. Luaigh na dátaí, cén áit a mbeidh an páiste agus tabhair do shonraí teagmhála dó/di.

3. ‘Ní thuigeann aon duine mé. Síleann daoine áirithe go bhfuilim ciúin. Síleann daoine eile go bhfuilim míchairdiúil. Ní thuigeann siad áfach, go bhfuil scéal mo bheatha an-suimiúil...’

Scríobh scéal nó cuntas (160-180 focal) bunaithe ar na habairtí thuas, i stíl a bheadh oiriúnach do dhaltaí sna hardranganna bunscoile. 

4. Athscríobh an plean ceachta seo a leanas gan na lúibíní agus déan cibé athrú is gá:

Plean Ceachta

Ceacht (Ceol)

Cuspóirí:
Ba mhaith liom go mbeadh na páistí (_____):

uirlisí éagsúla a (ainmnigh)

rithimí difriúla a (aithin) agus rithimí nua a (cum)

(éist) le stíleanna éagsúla ceoil

taitneamh a (bain) as an gceol domhanda

Áiseanna:

cnaguirlisí, feadóg (stán), an (idirlíon), an (téipthaifeadán), ábhar (éisteacht)

Sa tréimhse (réamhéisteacht), beidh na páistí ag lorg (eolas) ar an idirlíon faoin gceol i (tír) éagsúla ar fud (an domhan).

Beidh (__) gach grúpa eolas a (tabhair) don rang ar fad.

Rachaidh mé (_) ghrúpa (__) grúpa agus tabharfaidh mé cnaguirlisí dóibh.

Tá súil agam nach mbeidh deacrachtaí (smacht) agam agus nach mbeidh aon phleidhcíocht ar siúl.

Beidh go leor (am) ag gach grúpa triail a (_____) as na huirlisí nua agus taispeántas a dhéanamh os comhair (an rang).

Beidh deis (__) na páistí an grúpa is fearr a (roghnaigh)

Beidh orm smaoineamh faoi chúrsaí (sábháilteacht): an bhfuil (an fuaim) ró-ard, m.sh.? Cad é polasaí (an scoil) maidir le múineadh (an ceol)?

Beidh tráth (na ceist) ag deireadh (an ceacht) le daingniú a dhéanamh ar an eolas nua.

5. Athscríobh na habairtí seo gan na lúibíní agus cuir isteach an focal ceart i ngach cás:

a) Cuir (…) gcuimhne dom an obair bhaile a cheartú.

b) Fuair mé gearán inniu (…) thuismitheoirí Bhróna.

c) Bíonn na páistí sa ghrúpa sin ag troid (…) chéile i gcónaí.

d) An bhfuil imní ort (…) chleachtadh múinteoireachta?

e) Nuair a chuaigh mé isteach sa seomra ranga, cé a bhí ann (…) ach an cigire!

f) Tá mé brodúil (…), a Shíle.

g) Tá fearg (…) an múinteoir (…) na páistí.

h) A pháistí, ar éirigh (…) an obair bhaile sin a chríochnú?

i) Níl aon mheas agam (…) an duine sin!

6. Mínigh na míreanna atá faoi chló trom sna logainmneacha seo a leanas: 

a) Maigh Bhile
b) Mullach Íde

c) Ráth Eanaigh

Cuir Gaeilge ar na logainmneacha seo a leanas:

d) Blanchardstown

e) Lucan

f) Dundrum

g) Swords

7. Athscríobh na frásaí seo a leanas gan lúibíní:

a) A (Conall), a bhuachaill!

b) Mála scoile (Bríd Ní Ghaoithín)

c) Íde Bean (Ó Conaire)

d) Tuismitheoir (Gréagóir Mac Donnacha)

e) A (Sibéal), is le Neill Bean (Mac Giolla Íosa) é sin. 

f) máthair (Diarmaid Ó Conchúir)

g) Sorcha (Feirtéir)

8. Cuir an fhoirm cheart den mhodh ordaitheach iolra i ngach abairt thíos:

a) (Léigh) caibidil a dó sa bhaile.

b) (Bí) in am don bhus scoile!

c) Ná (inis) bréaga do bhur dtuismitheoirí.

d) (Tóg) go réidh é!

e) (Roghnaigh) téama agus (cum) dán ar an ábhar sin.

f) (Beir) greim láimhe ar a chéile.

g) (Tosaigh) ar an obair bhaile anois agus (críochnaigh) í sa bhaile.

h) (Suigh) síos anois láithreach.

9. Scríobh na frásaí seo a leanas gan na lúibíní agus déan cibé athrú is gá:

a) an (cos) (clé)

b) an (lámh) (deas)

c) an (filíocht) (casta)

d) an (seimeastar) (deireanach)

e) an (uimhir) (cruinn)

f) an (mac léinn) (díograiseach)

g) an (meastóireacht) (tuisceanach)

h) na (mí) (tábhachtach)

i) na (naíonán) (sóisearach)

